
»Ma quello che me fa ciû maraveggia,

»O l'é o vedde ûn pastô che pe o so uffizio

»O deve sempre invigilâ in sciä greggia,

»O se fâ invece promotô do vizio,

»E comme se o no fosse ancon contento,

»O ghe dà pe peccâ pessa ed unguento.

»Mi no so se me spieghe... Ad ogni modo,

»Chi ha peccato ne faccia penitenza,

»Questa a l[']é l'öcaxion de batte sodo,

»Per dura che ne sia la conseguenza,

»Quest'öxello o se bruxe in sciô momento,

»Ed i suoi resti siano sparsi al vento.

»Un meize d'esercizi spiritûali,

»Con zazûn rigoroso e interdizione

»Di cibi che non siano vegetali,

»Senza svago di sorta o ricreazione,

»O l[']é imposto a-o Convento - et hoc finis,

»In quanto a voî, ve sospendiö a divinis».

Cosci dixendo, o se retïa persuaso

D'avei fæto de ciû che Carlo in Fransa,

Mentre o Paddre che o l'ha tanto de naso,

O mugugna seguendolo a distanza,

«E tûtto pe ûn öxello! ammiæ che sciollo,

»Sæ stæto mëgio che ghe tiesse o collo».

